Y Gemau Olympaidd – Yr Olympics

Gemau Olympaidd Sydney, Awstralia - 2000
Eric Moussambani Malonga
· Un o sêr gemau Olympaidd Sydney, Awstralia yn 2000 oedd Eric Moussambani Malonga o Equatorial Guinea sy’n wlad dlawd iawn yng Ngorllewin Affrica.
· Pam? Be wnaeth o oedd mor arbennig? Enillodd o fedal aur?
· Naddo.

· Enillodd o fedal arian?

· Naddo.

· Enillodd o fedal efydd?

· Naddo.

· Enillodd o rywbeth?

· Naddo! Dim! Ond roedd o dal yn un o sêr y gemau Olympaidd. Falle fydd ei lysenw (nickname) yn eich helpu chi – Eric the Eel.

· Eric the Eel? Oedd o’n nofio fel pysgodyn?

· Wel...roedd o’n nofio, ond ddim mor dda a physgodyn!
· Enillodd Eric yr hawl i gystadlu yn y Gemau heb orfod pasio’r gofynion sylfaenol, fel rhan o gynllun oedd yn annog gwledydd tlawd i gymryd rhan.
· Dim ond tri oedd yn cystadlu yn rownd gyntaf y 100m dull rhydd (freestyle).
·  Eric o Equatorial Guinea, un dyn o Nigeria ac un dyn o Tajikistan.
·  Yn anffodus, neidiodd y nofwyr o Nigeria a Tajikistan i mewn i’r pwll rhy fuan, a cawson nhw eu gwahardd o’r ras - disqualified – felly gwyliodd y dorf enfawr (a miliynau mwy oedd yn gwylio ar y teledu) Eric yn nofio yn y ras ar ei ben ei hun!
· Er iddo osod yr amser arafaf erioed mewn Gemau Olympaidd, aeth Eric ymlaen i'r ail rownd lle y daeth olaf eto, ond gyda amser ychydig yn gyflymach, un munud pedwar deg naw eiliad  (1:49.63).
· Roedd y dorf wrth eu bodd hefo Eric Moussambani a sblashiodd ei ffordd i’r diwedd mewn amser oedd bron ddwywaith mor araf â’r enillydd! 
· Cyn y Gemau Olympaidd yn Sydney doedd Eric the Eel erioed wedi gweld pwll nofio 50m. Dim ond wyth mis cyn y Gemau Olympaidd oedd o wedi dysgu sut i nofio, ac roedd wedi bod yn ymarfer mewn pwll nofio 20 medr o hyd mewn gwesty yn Malabo, prif ddinas Equatorial Guinea.
· Ar ôl gorffen y ras dwedodd Eric, "Roedd y 15 metr diwethaf yn anodd iawn". Doedd o ddim yn disgwyl ennill ond roedd e’n hapus ei fod wedi llwyddo i orffen yn ddiogel. Dwedodd ei fod yn ‘fuddugoliaeth bersonol’  iddo.
· Dydyn ni i gyd ddim yn gallu ennill. Mae rhai ohonon ni wedi gorffen yn ail mewn ras, rhai yn bumed, a rhai ohonon ni’n gwybod sut deimlad ydy gorffen yn olaf. Ond, mae gorffen ras yn bwysig. Mae’n llawer haws stopio na dal ati. 
· Dwedodd Paul, un o ffrindiau Iesu, hyn amdano’i hun:   
‘....(dw i) wedi ymladd yn galed, dw i wedi rhedeg y ras i'r pen, a dw i wedi aros yn ffyddlon. Bellach mae’r wobr wedi ei chadw i mi, sef coron y bywyd cyfiawn.

 (2 Timotheus 4:7)
· Roedd o’n dweud fod byw y bywyd Cristnogol yn debyg i redeg ras – bod angen dal ati a dal ati er mwyn cyrraedd y diwedd.
·  Nid ras gyflym fel ras 100 medr ydy ras bywyd – mae’n debycach i farathon sy’n cymryd llawer iawn o waith caled ac ymdrech i’w gorffen. Roedd Paul wedi llwyddo i aros yn ffyddlon i Iesu Grist drwy gydol ei fywyd. Ac roedd Paul yn gwybod fod gwobr yn aros amdano ar y diwedd, sef bywyd am byth yn y nefoedd.

· Gweddïwn: 
Diolch i Ti Ein Tad, am ddangos i ni fod dal ati yn bwysig. Pan mae pethau’n anodd mewn bywyd mae’n hawdd i ni ddigalonni a stopio trïo ein gorau – helpa ni i weld bod Iesu Grist gyda ni pan mae amgylchiadau’n dywyll. Amen. 
[Gwyliwch Eric yma]

